
Alþingi ályktar að skora á ríkisstjórnina að hefja nú þegar undirbúning
þess, að hið fyrsta geti hér á landi farið fram fullnægjandi rannsóknir á efni,
innlendu og erlendu, sem ætlað er til bygginga, vegagerða, hafnarmannvirkja og
annarra slíkra verklegra framkvæmda. Við undirbúning málsins skal þess sér-
staklega gætt, ef þurfa þykir, að nú þegar sé stuðlað að því, að hæfir menn afli
sér menntunar til þessara starfa, og íhugað, hvort hentara muni, að slikar rann-
sóknir séu gerðar í sérstakr-i stofnun eða í atvinnudeild háskólans.

Greinargerð.

Í byggingarnefnd Reykjavíkur hefur því fyrir alllöngu verið hreyft, að nauð-
syn væri ú fyrir einstaklinga og stjórnvöld að geta leitað til opinberrar stofn-
unar um rannsókn á gæðum og styrkleik byggingarefnis. Sérstök byggingarmála-
nefnd, sem kosin var í bæjarstjórn Reykjavíkur 1943, gerði og samþykkt í sömu
átt. Leitaði bæjarráð þá umsagnar VerUræðingafélags Íslands um þetta efni, og
taldi það fulla þörf slíkrar rannsóknarstöðvar. Ályktanir Í svipaða átt munu og
hafa verið gerðar á hyggingarmálaráðstefnu þeirri, sem haldin var hér á s. l. hausti.
Og nú eigi alls fyrir löngu hafa birzt í Tímariti Verkfræðingafélags íslands
greinar eftir tvo verkfræðinga um nauðsyn slíkra rannsókna á efnum, sem ætluð
eru til ýmiss konar verklegra framkvæmda.

Ályktanir þessar og áhugi sá, sem fram hefur komið á málinu, er sízt að
ófyrirsynju.

Óþarft er að eyða orðum að nauðsyn slíkra rannsókna. Kostnaður við verk-
legar framkvæmdir, ending þeirra og öryggi er að verulegu leyti komið undir
efni því, sem til þeirra er notað. Um sumt er að vísu unnt að styðjast við erlendar
rannsóknir, en engan veginn um allt. Innlent efni er hentara að rannsaka hér á
landi en erlendis, og áhr-if islenzk s veðurfars verða hvergi athuguð nema hér á
landi. Er allt þetta svo augljóst, að ek k i þarf um þetta að fjölyrða.

Kostnaður við slíkar rannsóknir verður sjálfsagt allmikill, einkum stofn-
kostnaður, en hann mundi vafalaust fást endurgreiddur hæði beint og óbeint,
áður en langt um liði.

Samkvæmt tillögunni er ætlazt til, að stjórnin láti gera athuganir á, hverjar
ráðstafanir þurfi að gera til að hefja þessar rannsóknir og koma þeim í varan-
legt horf. Þegar slíkar athuganir hafa farið fram, mun ríkisstjórnin að sjálf-
sögðu leita fjárveitingar hjá Alþingi til þeirra framkvæmda, sem nauðsynlegar
verða taldar, og eftir atvikum bera fram Iaga frv. um málið. En áður en að því
kemur, getur orðið þörf á að hlutast til um, að einhverjir menn afli sér fróðleiks
um þessi efni, og er því treyst, að ríkisstjórnin sjái um það, án þess að frekari
heimild komi til.


